
Shri Madhurapuri Stuti

శ్రీమధురాపురీస్తుతిః

శ్వేతద్వీపమధిష్ఠితా  సువిపులా సా సత్యలోకస్థితా
చాయోధ్యా చ కుశస్థలీ  మధుపురీత్యత్యుజ్జ్వలా  నిస్తులాః ।

పఞ్చ శ్రీకమితుః  ప్రపఞ్చకుహరే  పుర్యః స్ఫురన్తి స్ఫుటం
తాసాం మధ్యగతా విభాతి మధురా సా హన్త సర్వోత్తరా ॥ ౧॥

కాఞ్చీ కాశిపురీ చ సా పునరయోధ్యా సాపి చావన్తికా
మాయాఖ్యా చ కుశస్థలీ  మధుపురీత్యత్యన్తపుణ్యోత్తరాః ।

పుర్యః సప్త సముల్లసన్తి   పరితః క్షోణీతలే తాస్వహో
మధ్యస్థా మధురా విరాజతి సరోమధ్యే యథామ్భోరుహమ్ ॥౨॥

వృన్దారణ్యబృహద్వనం  మధువనం తాలాటవీ శ్రీవనం
భద్రాఖ్యం  కుముదాటవీ చ బకుళారణ్యఞ్చ లోధ్రాటవీ  ।

మాణ్డీరాఖ్యవనం  తథైవ  ఖదిరారణ్యఞ్చ కాత్యాటవీ-
త్యేతైర్ద్వాదశభిర్వనైః    పరివృతా జేజేతి సా భూతలే ॥ ౩॥

యోగీన్ద్రాదృతపుణ్యతోయమరితా  భాగీరథీసఙ్గతా
కాళిన్దీ పరిఖేవ యత్ర సరితామగ్రేసరీ  భాసతే ।

శ్రీగోవర్ధనరోహితాదిభిరగశ్రేష్ఠైశ్చ     గోష్ఠైర్వృతా
సా గోపాలపురీ విభాతి మధురా నామ ప్రపఞ్చోదరే  ॥ ౪॥

నిర్మాన్తి స్మాతిరభ్యామహహ దివిషదోయాం పురైవాదికాలే
ధర్మాసక్తాన్తరాత్మా  బహుయుగమవసద్యత్ర మధ్వాఖ్యదైత్యః  ।

నిర్మాయైర్మానవౌఘైస్సతతపరిగతా   నిర్మలా శర్మదాత్రీ
సేయం నిర్వాణభూమిర్జయతి  మధుపురీ సర్వగీర్వాణసేవ్యా ॥ ౫॥

దివ్యాం దివ్యైకభోగ్యాం  మణిగణకిరణాపూరితాశేషలోకాం
మర్త్యానాం దుర్విలోకాం మధుసుతమథనేయాం పురా కోసలేన్ద్రః  ।

గీర్వాణానాం ప్రసాదాదకృత  నిజపురీం ధిక్కృతస్వర్గలోకాం
తాం సాక్షాద్ బ్రహ్మగోపాలకదయితపురీమీక్షితాహే  కదా ను ॥౬॥

శ్రీమధురాపురీస్తుతిః

యత్రావిర్భూయ భూయస్తరనిజకలయాగూఢమధ్యాస్త గోష్టం
యామేవాభ్యేత్య భూయః క్షితిపతిమకరోదుగ్రసేనం  మురారిః ।

యామగ్రే శూరసేనశ్చిరమనుబుభుజే వజ్రముఖ్యాస్తథాన్తే
సేయం వృష్ణీశ్వరస్య  ప్రియతమనగరీ  లాలసీతి త్రిలోక్యామ్  ॥

హృష్టాత్మా  ముష్టికారిప్రముఖయదువరైర్ద్వ్యష్టసాహస్రయోషా      -

జుష్టః  సమ్మృష్టశక్రోపలతులితరుచిర్యత్ర   చిక్రీడ  చక్రీ ।
చక్రాద్యైశ్శస్త్రజాలైరభితనిజమహశ్చక్రవిద్యోతితాశా     -

చక్రైరాపాలితా  సా జయతి మధుపురీ శక్రముఖ్యైర్నిషేవ్యా   ॥౮॥
యస్యాం యత్సన్నిధౌ వా క్వచిదపి విపినేయాం పరీత్య స్థితాసు

ద్వార్వత్యాద్యాసు వాపి ప్రథితహరిహరక్షేత్రతీర్థాఙ్కితేషు    ।
ప్రేతా  జాతాః స్థితా  వా న ఖలు శమలవన్తోఽపి పశ్యన్తి ఘోరాన్

ప్రేతాధీశస్య  దూతానపి బత మధురాం తాం వ్రజేమాశుభాన్తామ్  ॥౯॥
వ్యుష్ట్యాం  దిష్ట్యాపి  యస్యాః స్మృతిరఖిలనృణాం హన్త నక్తన్దివాన్త  -
ర్జాతం  సర్వాఘజాతం క్షపయతి తరసా మఙ్గళఞ్చాతనోతి  ।

సేయం శ్రేయస్స్వరూపా  దినకరదుహితుః పశ్చిమే తీరభాగే
గాఢం బాభాతి పృథ్వీకుచభరకలితా చన్ద్రలేఖేవ  పృథ్వీ ॥ ౧౦॥

నిత్యం యత్ర పరిస్ఫురత్సు నితరాం పుణ్యేష్వరణ్యేష్వహో
రామాద్యా నివసన్తి దైవతగణోపాస్యా  హరేర్మూర్తయః ।

నృత్యన్త్యప్సరసః సహామరగణైరత్యన్తహర్షోదయా   -

దిత్థమ్భూతమహోదయా  మధుపురీ జేజేతి సా భూతలే ॥ ౧౧॥
దృశ్యా విష్ణుపదోజ్జ్వలా   సువిమలా నిశ్శేషతాపార్దినీ

శశ్వద్విశ్వజనేషు చిద్రససుధానిష్యన్దసన్దోహినీ    ।
కాళిన్దీసరిదమ్బుబిమ్బితకలానాథార్థబిమ్బోపమా 

మౌకున్దో పరిలాలసీతి నగరీ సేయం ధరిత్రీతలే  ॥ ౧౨॥
యాగుప్తా మధునా పురా మధుపురీత్యాఖ్యామవాప స్ఫుటాం

సద్యః పాపనిమన్థనేన  మథురేత్యాఖ్యాయతేయా బుధైః  ।
యాం లోకే మధురేతి చాభిదధతే మాధుర్యసర్వఙ్కషాం

వృష్ణీనాం  నియతా పురీ విజయతే సేయం ధరామణ్డలే  ॥ ౧౩॥
ఉద్యాద్విఋమశాలినాం నిజయశఃప్రద్యోతశౌర్యోష్మభిః

ఖద్యోతీకృతలోకపాలమహసాం చక్రాయుధాలమ్బినామ్  ।
ఆవాసాత్కిల శూరసేననృపతీనాం శౌరసేనీతి సా

విఖ్యాతా భువనే వికుణ్ఠభవనప్రఖ్యా   విజేజీయతే ॥ ౧౪॥
యస్యాం ధ్యాతుర్ముకున్దః  ప్రదిశతి  భగవానాశు ముక్తి విశేషా-

ద్యస్యామష్టచ్ఛదాఢ్యా  వికసతి విలసచ్చిత్తపద్మం త్రిలోక్యాః  ।
యస్యాం తిష్ఠన్తి   హృష్టాస్సతతమపి  హరిం ద్రష్టుమష్టౌ   దిగీశా

విశ్వోత్కృష్టా సుపుష్టా విలసతి మధురా నామ సా రాజధానీ ॥ ౧౫॥
అశ్రాన్తానన్తశక్తేః    పశుపకులశిశోర్నిత్యలీలానికేతై -
ర్విశ్రాన్త్యాద్యైః   పవిత్రైర్హరిహరగిరిజామన్దిరైరఙ్కితాయామ్     ।

అశ్రాన్తం   హన్త విశ్వేశ్వరమహితమహావిష్ణుపుర్యామముష్యాం
విశ్రాన్తిం   స్వాన్త!కుర్యాస్త్వమిహ భవపథే మా వృథైవ  వ్యథేథాః ॥ ౧౬॥

యస్యాం భీమోర్మిచక్రాహతిమతిపరుషాం  దూరతో వారయన్త్యాం
శ్రీమద్వైకుణ్ఠనామా    పశుపకులశిశుః కోఽపి సత్కర్ణధారః  ।

కాళిన్దీతీరనిష్ఠాం   యదుపతినగరీనామధేయాం గరిష్ఠాం
సంసారాబ్ధేస్తరీం   తామతులసుఖకరీం గాఢమద్యావలమ్బే ॥ ౧౭॥

యస్యాం హా హన్త విశ్వాద్భుతమనుజకిశోరాకృతేశ్చక్రపాణే -

ర్లీలావంశీరవాస్వాదనపరమచిదానన్దసిద్ధా   నిమగ్నాః ।
యోగీన్ద్రాస్తాద్వికుణ్ఠాస్పదమభిలషితం   నాధిరోఢుం క్షమన్తే

తస్యౌఁ గోపాలపుర్యాః శివ శివ !మహిమోద్రేకసీమ్నే  నమోఽస్తు ॥ ౧౮॥
గాఢోద్భాసికుశస్థలీముఖజగన్నాథాధివాసస్థలీ 

మధ్యస్థం  నిజరోచిషైవ  హరితామాపూరయన్మణ్డలమ్  ।
శ్రీమన్మాధురమణ్డలం   విజయతే మధ్యేధరామణ్డలం

జ్యోతిర్మణ్డలమధ్యగం  దివి యథా తారాపతేర్మణ్డలమ్  ॥ ౧౯॥
శ్రీగోపాలకమలమూర్తిరమలా  సారా సలీలోత్సుకా

తారుణ్యోదయరామణీయకహఠాకృష్టత్రిలోకీమనాః   ।
యస్మిన్ ఖేలతి వేణునాదలహరీ నిర్మజ్జితాశాముఖా

తస్మిన్ మాధురమణ్డలే  భవతు మే గుల్మాదిజన్మాపి వా ॥౨౦॥
ఇత్యేతాం మధురాపురీస్తుతికథాం శ్రుత్యన్తసారోదితాం 

ప్రత్యూషే  ప్రతిబుధ్య  శుద్ధమనసా  నిత్యం పఠన్ మానవః ।

మృత్యోర్మస్తతటార్పితాఙఘ్రిరఖిలాన్  భుక్త్వేహ భోగోత్కరా
నత్యుత్కృష్టమకుణ్ఠధామ   తదహో వైకుణ్ఠధామ   వ్రజేత్  ॥౨౧॥

ఇతి శ్రీమధురాపురీస్తుతిః  సమాప్తా ।

